proeqtis “ზღვის სანაპიროების დაბინძურებისა და აითროფიკაციის პრევენციის მიზნით მიწისქვეშა წყლების ზღვისქვეშა განტვირთვის შესწავლა”
ზღვებისა და ოკეანეების მდგრადი გამოყენება ითხოვს მათში მიმდინარე პროცესების სრულყოფილ ცოდნას, კერძოდ მიწიდან ზღვამდე ხსნარისა და მაკრო ნაწილაკების ტრანსპორტირების კანონზომიერერბების ცოდანას. ეს ხდება არა მარტო მდინარეების მეშევობით, არამედ, რაც უფრო საინტერესოა, მიწისქვეშა წყლების განტვირთვით (მწგ) ზღვაში, რაც წარმოადგენს მთავარ პოტენციალურ გზას ნაკადის და ნალექების ტრანსპორტირებისათვის ზღვაში. მასალის ტრანსპორტირება იწვევს  სანაპირო ზოლის აითროფიკაციას და დაბინძურებას, ზღვის პროდუქტების, კორალური რიფების დაბინძურებასა და ზღვის წყლის მავნებელ  ”აყვავებას” . 
მწგ შესწავლაში გამოიყენება ე.წ. წყლის ”ტრასერები”. ეკოლოგიური ”ტრასერები” წარმოადგენენ ბუნებრივ ან ანტროპოგენურ ნივთიერებებს, რომლებიც არსებობენ ბუნებაში და წარმოიშვებიან განსაზღვრული წყაროებიდან. განსხვავებით ხელოვნური ”ტრასერებისგან”, ისინი არ აბინძურებენ გარემოს მსგავსად ქიმიური ელემენტებისა. გარდა ამისა, ბუნებრივი ეკოლოგიური ”ტრასერების”  არსებობის ყველგან გარემოში და ამდენად შესაძლებელია მათი გამოყენება ფართო მასშტაბიანი კვლევებისას. 
პროექტის მიზანის წარმოადგენდა მწგ ზონების შესწავლა ”მულტი-ტრასერების” გამოყენებით აჭარის ტერიტორიის საზღვაო აკვიფერაში.  მწგ ზონის ლოკალიზაციისა და რაოდენობის განსაზღვრისათვის განხორციელდა  მცდელობა გაგვეერთიანებინა  სხვადასხვა სახის წყლის ”ტრასერები” და მომხდარიკო მიღებული შედეგების დადასტურება   თანამგზავრული მონაცემებით.

      აჭარის ზღვის სანაპირო ზოლი წარმოადგენს ზედაპირული წყლების განტვირთვის ზონას, სადაც თავს იყრის  მსხვილი სამრეწველო ობიექტებისა და ქალაქების საყოფაცხოვრებო ტოქსიკური და სასოფლო-სამეურნეო ნარჩენებით დაბინძურებული წყლები. კვლევები განხორციელდა როგორც ხმელეთზე ასვე ზღვაში.
      პირველ რიგში ჩატარდა დეტალური მიწისზედა ჰიდროქიმიური დასინჯვები და შესწავლილი იქნა ტერიტორიაზე მიწისქვეშა წყლებში ტიპიური ჰიდროქიმიური პარამეტრების Na, Ca, K, Mg, HCO3, SO4, Cl დამატებით ნიტრატები და ფოსფატები, ასევე გაზების რადონისა და ჰელიუმის გავრცელება და მათი ფონი. გამოვლენილი იქნა რადონის მომატებული მნიშვნელობების უბნები, რომლებიც დაემთხვა მომატებული მინერალიზაციის უბნებს. 
პარალელურად გერმანელ და ბერძენ კოლეგებთან დაწყებული იქნა ერთობლივი საზღვაო სამუშაოები–  გრუნტის წყლების განტვირთვის უბნების დასაფიქსირებლად. წინდაწინ, სატელიტურ მონაცემებზე დაყრდნობით გამოყოფილი იქნა პოტენციურად საინტერესო უბნები. სადაც, შემდგომში ჩატარდა ერთობლივი საზღვაო ექსპედიციები, რომლის დროსაც განუწყვეტელ რეჟიმში იზომებოდა წყლის ფიზიკური თვისებები (გამტარებლობა, ტემპერატურა, მარილიანობა, თავისუფალი ჟანგბადის რაოდენობა და სხვა.) და რადონის შემცველობა. ორ ეტაპად, 2012 და 2013 წლებში, განხორციელდა ნაპირის პარალელური და მართობული საზღვაო პროფილირებები. იზომებოდა ასევე გრუნტის  და ზღვის წყალში  რადიაქტიული ელემენტ– ტრასერების კონცენტრაციები. პარალელურ რეჟიმში ხმელეთზე, ჭაბურღილებსა და წყაროებში იზომებოდა რადონის და სტაბილური იზოტოპების მნიშვნელობები
 საზღვაო პროფილირების დროს გამოვლენილი იქნა ორი ანომალური უბანი, პირობითად ქობულეთის ცენტრსა და  სოფ ჩაქვის მიმდებარე ტერიტორიებთან, სადაც ხდება აგრუნტის წყლის განტვირთვა  ნაპირის სიახლოეს.  
მართობული პროფილის გასწვრივ რადონსა და რადიუმთან ერთად  ჩატარდა სტაბილური იზოტოპების 18O და 2H, (როგორც  დამატებითი „ტრასერების“)  დასინჯვები. დასინჯვის შედეგებმა დაადასტურა, რომ გრუნტის წყლის ზღვასთან შერევა  ხდება ნაპირის სიახლოეს დაახლოებით 300 მეტრამდე და ნარევში გრუნტის წყლის წვლილი შეადგენს დაახლოებით 5%–ს. საზღვაო და სახმელოთო კვლევებით გამოვლენილი ანომალური უბნები წარმოადგენდნენ ერთმანეთის გაგრძელებას. 
დაბინძურების ინტენსივობის დროში ცვლილებების და მისი მასშტაბების განისაზღვრისათვის, ორგანიზება გაუკეთდა რეჟიმულ დაკვირვებებს ზღვისა და მიწისქვეშა წყლების დონის ვარიაციებზე. 
აითროფიკაციის (ნიტრატებით და ფოსფატებით დაბინძურება) ინტენსივობის განსაზღვრის მიზნით, გრუნტის წყლების განტვირთვის უბნების ფარგლებში განსაზღვრული იქნა ნიტრატების და ფოსფატების მნიშვნელობები მიწისქვეშა წყლებში და ზღვაში. მათი მნიშვნელობები ნაკლებია დასაშვებ ნორმაზე და მერყეობს ნიტრატებისთვის  0.2 – 3 მგ/ლ და ფისფატებისთვის  0.18 -1 მგ/ლ გრუნტის წყალში და ნიტრატებისთვის  0.2 – 0.4 მგ/ლ და ფოსფატებისთვის  0.02 – 0.04 მგ/ლ მდე ზღვაში. მიუხედავათ დაბალი კონცენტრაციებისა, დამაბინძურებლების  ზღვაში ჩადინების მოცულობა შეადგენს მნიშვნელოვან ციფრს. ასე მაგალითად კინტრიშის ხარჯი წელიწადში საშუალოდ შეადგენს 0.003 მლნ. მ3,  ხოლო ჩაქვის წყალის 0.002 მლნ. მ3. შესაბამისად კინტრიშის მიერ ზღვაში ყოველწლიურად ჩაედინება  9000 ტონა ნ და  3000 ტონა ფოსფატები , ხოლო ჩაქვის წყლის მიერ შესაბამისად 6000 ტონა იტრატები და 2000 ტონა ფოსფატები. ეს ტენდენცია დროთა განამავლობაში შემცირდება, თუ ისევ არ მოხდა სასოფლო სამეურნეო სავარგულების გამდიდრენა შხამ–ქიმიკატებით. 

მიწისქვეშა წყლების ზღვაში განტვირთვის უბნების დასადგენად შეირჩა და დაინერგა  ეკოლოგიური ”ტრასერების”  გამოყენების ახალი მეთოდოლოგია. წარმატებით გამოყენებული იქნა საზღვაო და სახმელეთო კვლევათა კომპლექსი, ისეთი ეკოლოგიური ”ტრასერებით” როგორებიცაა ერთის მხრივ ჟანგბადის 18O და წყალბადის 2H-ის სტაბილური იზოტოპები და მეორეს მხრივ,, რადონი -Rn და რადიუმი-Ra. დადგენილი იქნა მიწისქვეშა წყლის ნაკადის მოძრაობის და ზღვაში განტვირთვის უბნები და განისაზღვრა მათი არეალი. დადგინდა დაბინძურების ზედაპირული ხასიათი. გამოვლენილი უბნების ფარგლებში განსაზღვრული იქნა აითროფიკაციის ინტენსივობა -ნიტრატების და ფოსფატების მნიშვნელობები მიწისქვეშა წყლებში და ზღვაში დღევანდელი მდგომარეობით. გაკეთდა პროგნოზი მათი ცვლილებების შესახებ და გაეწია რეკომენდაცია შემდგომში ამ უბნებზე  მაკონტრირებელი გაზომვების საწარმოებლად. 
